
Jååʹđtõs
Kõʹlle Aanar Sääʹm-museo SIIDAst, ooʒʒ pâʹjjǩeeʹrd čuäjtõõzzâst vasttõõzzid puõʹtti kõõččmõõžžid! 
Čuäjtõõzz kartt lij tän lomaakk looppâst. 

1. Pueʹttiääiʹj oudldâsttmõš lij vaiggâd!
Tuâjj: Ǩiõčč teâttikknest Riku Karjalainen raajjâm video da looǥǥtõõl videost 
čuõjtum jeeʹresnallšem äimmõsmuttsa õhtteei vuâmmšõõzzid.

Päiʹǩǩ: Pâʹjjǩeeʹrd uʹcc čuäjtõslõnnj, 1.

a) tuõddri meäccõõvvmõš

b) suddi taaljieʹǧǧ

c) lâssneei teuʹrrpillšõõvvmõõžž

d) koškki tuõddârlaaddu

e) jieʹli täʹlvvtoork vaajtummuš, suõjjeuʹnn šâdd leigga ääiʹjeld

f) riʹmjj leävvââtt tuõddra

2. Pouʹnnj/taaljeäʹǧǧ
Tuâjj: Tobdstõõđ taaljeägga da vaʹstted puõʹtti kõõččmõõžžid.
Päiʹǩǩ: Pâʹjjǩeeʹrd vuâđđčuäjtõs, 2.

a)	 Mii lij pouʹnnj leʹbe taaljeäʹǧǧ? Taaljeäʹǧǧ lij maaiʹlmveiʹddsânji oʹdinaknallšem 
luâđšââddâlm, kååʹtt šâdd tåʹlǩ aarktlaž äimmõõzzâst. Tââʹvmõs Lappi ääʹppjieʹǧǧid, koin 
eeʹjj kõskktemperatuur pääcc vuâlla -1 °C, vuäitt šõddâd lââuʹŋ kättam taalčuuʹlpid leʹbe 
poouʹnjid. Tõi jiõŋŋõõđ veiddne piirieeʹjji da šõddee poouʹnj õllâdvuõđ joba 7 mettar räjja. 

b)	 Mäʹhtt äimmõsmuuttâs äštt poouʹnj? 
	• Äimmõõzz pakknummuš, taaʹlvi vuännʼnummuš da muttâz kuâlddvõõʒʒ 

âssasvuõđâst lââʹzzte poouʹnji suddmõõžž. Leäʹt ärvvtõõllâm, što juʹn muäʹdd 
graadd kõskktemperatuur pâjjnummuš looppat taalpoouʹnji šõddmõõžž, nuʹtt-ba 
äimmõõzz pakknummuš uuʹccad vuõssmõsân samai ođđ poouʹnji šõddmõõžž. 

	• Ǩeässa suddmõš vuäll čiŋŋlubun da jåʹttlubun taaʹle, kuäʹss vuäʹmm poouʹnj še piõdggneškuäʹtte. 

	• Äimmõsmuuttâs lââʹzzat âʹbrrmeäʹr, kuäʹss tälvva lij jäänab muõtt da jiõŋŋõõđ ij 
šõõdd nuʹtt hieʹlǩeld. Poouʹnj jiõŋŋõõđ suõjjeei lâuʹŋŋ- da seeuʹterkättõs vuäitt 
še ǩeäškõõllâd ko pouʹnnj šorran, teʹl pouʹnnj sodd muäʹdd eeʹjjest.

c)	 Mõõn âkksaž lie puärrsummus poouʹnj?   
Uccjooǥǥ puärrsummus poouʹnj lie šõddâm, juʹn 3000 eeʹǩǩed mââiårra. 

d)	 Koʹst poouʹnj lie? Poouʹnj lie tâʹvvbeäʹlnn maailm, jeärben uccjooǥǥâst, 
Jeänõõǥǥâst da Aanar kååʹdd tâʹvv-vueʹzzest. 

e)	 Måkam miârktõs poouʹnjin lij lueʹmuussja? Poouʹnj lie šiõǥǥ šõddâmpääiʹǩ 
luâmmnid. Poouʹnjin lij hiâlpab jååʹtted ko leeđakjieʹǧǧin. 

f)	 Lij-a poouʹnjin da taaljieʹǧǧin pueʹttiäiʹǧǧ? Äimmõõzz pakknummuš äštt poouʹnjid da 
taaljieʹǧǧid. Taaljieʹǧǧi pueʹttiäiʹǧǧ lij tiʹnt-aa čõnnum aarktlaž vuuʹdi äimmõõzz muttsa. 

3. Aanarjääuʹr kueʹl da koođđempääiʹǩ
Tuâjj: Mäʹhtt äimmõsmuuttâs vaaikat kuõʹli jieʹllma?
Päiʹǩǩ: Pâʹjjǩeeʹrd vuâđđčuäjtõs, 3.

a)	 Mii šlaajj äukkjââvv? Mäʹhtt tõt vuäǯǯ ääuʹǩ?   
Äävčääʹccpââʹjj Aanarjääuʹrest lij kokknam 2000-lååǥǥast kõskkmieʹrin 23 
peiʹvved eeʹjjin 1960–1999. Jiõŋ võiʹdde ääiʹjab da šâʹdde mâʹŋŋlest. 
	• Čääʹʒʒ temperatuur pâjjan samai reeddast da čääʹʒʒooʹlest.

	• Ǩiđđ šâdd ääiʹjab, mii äukkjââvv ǩeâđđa koođđi šlaajid. 

	• Čâhčča koođđi da čueʹcǩes čääʹʒʒ šlaajj joudda jeätta, ǥu kååđđ šâdd pakksab čääʹʒʒest. 
Čääʹccmeäʹr tuuʹlvtummuš da pakknummuš lââʹzzte meeiʹn hääʹvjummušriisk. Ǩeâđđa koođđi 
kueʹl äukkjâʹvve. Nuʹǩǩež da vuâskkan mieʹrr lij lâʹssnam äimmõsmuttâz seuʹrrjõssân.

b)	 Mõõn šlajja šâdd häiʹtt? Måkam hääiʹt?  
Čâhčča koođđi di kõumm čääʹʒʒ šlaajid šâdd häiʹtt, jeäʹrben: 

Räudd
	• Lij čueʹcǩes čääʹʒʒ šlaajj, piʹrǧǧad pueʹrmõsân nuʹt-a 7 °C čääʹʒʒest.
	• Čääʹʒʒ pakknummuš hueʹnad jieʹllemvuäittmõõžžid.
	• Äimmõsmuuttâs da čääʹccmeäʹr tuuʹlvtummuš lie vaaiktam rauddu negatiivlânji jäänmõsân.
	• Räuddnääʹl feʹrttai tuärjjeed išttummšin.

Čâhčča koođđi kueʹllšlaai (vueʹss šaapšin, räudd)
	• Čääʹccooʹle vueʹleet liâdggraajjâm diõtt, teʹl meiʹnn pääcc kåʹšǩǩreeddain da tõk pråppee.
	• Pakkneei čääʹcc hueʹnad meeiʹn da kueʹllââlǥai piʹrǧǧummuž. 

Muõkkšâʹvve jäänab ko ǩeâđđa koođđi šlaaj.

Kuʹvǯǯ (Salmo Trutta)
	• Pannvuõigg häiʹtt, porrmõšǩeâštt, ǥu nuʹǩǩeš da vuâsk lie lâʹssnam äimmõsmuttâz 

seuʹrrjõssân da tõk påʹrre šaapš da riâvvâz ââlǥaid, kook lie kuuʹǯ porrmõõžž. 
	• Kuuʹǯ kõskkmeärrsaž šorradvuõtt lij occnam Aanarjääuʹrest.

4. Tobdstõõđ seeiʹnest kuâsttjeei jõnn snimldõʹǩǩe da 
verddõõl
Tuâjj: Måkkmen luâtt kuâsttai tän mannust? Vuäinak-a jeäʹrdõõzz / måkam jeäʹrdõõzzid vuäinak 
čuäjtõõzzâst vuõinnum määnpââʹjjsnimldõõǥǥâst ko verddõõlak tän poddsaž jeällmõõžžid?
Päiʹǩǩ: Pâʹjjǩeeʹrd vuâđđčuäjtõs.

5. Njaal
Tuâjj: Mäʹhtt äimmõsmuuttâs vaaikat njaal jieʹllma?
Päiʹǩǩ: Pâʹjjǩeeʹrd vuâđđčuäjtõs, 5.

Äimmõsmuuttâs lij vaigsmâttam njaal jieʹllem, ǥujo tääʹlv lie pivvlab. Njääʹbb rââʹžžee 
kåʹddsäʹpplee šõkknummuž da teʹl njaal porrmõš occan. Lââʹssen riʹmjj lij äimmõõzz 
pakknummuž seuʹrrjõssân leävvõõttâm tuõddrid da ǩeâšttââtt njaalin porrmõõžžâst 
da pieʹsspaaiʹǩin. Tän seuʹrrjõssân njaal lâssnummuš lij huânnʼnam.

Maacctõs: Uʹčteeʹl vuäʹppõõzz meâldlânji.


